
歐陽修集

卷一百二十五�于役志

 � 歸田錄卷一〈計六十條〉

景倘年丙子歲，五月九日丙戌，希文出知饒州。

戊子，送希文，飲於祥源之東園。

壬辰，安道貶筠州。

甲午，師魯貶郢州。

乙未，安道東行，不及送。余與君貺追之，不克。還，過君謨家，遂召穆之、公期、道

滋、景純夜飲。

丁酉，與損之送師魯於固子橋西興教寺，餘留宿。明日，道卿、損之、公期、君貺、君

謨、武平、源叔、仲輝，皆來會飲，晚乃歸。餘貶夷陵。

己亥，夜過邃卿家話別，邃卿病也。

庚子，夜飲君貺家，會者公期、君謨、武平、秀才范鎮。道滋飲婦家，不來。

辛丑，舟次宋門。夜至公期家飲，會者君謨、君貺、景純、穆之。道滋飲婦家，不來。

壬寅，出東水門，泊舟，不得岸，水激，舟橫於河，幾敗。家人驚走登岸而避，遂泊亭

子下。損之來奕棋飲酒，暮乃歸。

癸卯，君貺、公期、道滋先來，登祥源東園之亭。公期烹茶，道滋鼓琴，餘與君貺奕。

已而，君謨來。景純、穆之、武平、源叔、仲輝、損之、壽昌、天休、道卿，皆來會飲。

君謨、景純、穆之、壽昌遂留宿。明日，子野始來。君貺、公期、道滋復來，子野還家，

飲皆留宿。君謨作詩，道滋擊方響，穆之彈琴。秀才韓傑居河上，亦來會宿。

乙巳，晨興，與宿者別。舟既行，武平來追，及至下鎖，見之，少頃乃去。午，次陳留，

登庾廟。

丙午，在陳留。

丁未，次南京。明日，留守推官石介、應天推官謝郛、右軍巡判官趙袞、曹州觀察推官

蔣安石來，小飲於河亭，余疾不飲，客皆醉以歸。

六月己酉，次柳子。

庚戌，過宿州，與張參約：泊靈壁鎮，游損之園。會余有客住宿州，參先發，艤靈壁，

待余不至，乃行。晚次靈壁，獨游損之園，舟失水道，敗柂。

辛亥，次青陽。

壬子，至於泗州。晚，與國器小飲州廨中。

癸丑，始見春卿。

甲寅、乙卯、丙辰，獨在泗州，始食淮魚。

丁巳，次洪澤，與劉春卿、同年黃孝恭相遇。始識大理寺丞李惇裕。洪澤廵檢顏懷玉者

錢思公在洛時故吏。遂與四人者夜飲，五鼓罷。明日，食畢解舟，與飲者別，春卿復相

送以前。晚入沙河，乘月夜行向山陽，與春卿聯句。二鼓，宿閘下。黎明，元均來，遂

至楚州，泊舟西倉，始見安道於舟中。安道會飲於倉亭，始食瓜，出倉北門看雨，與安

道奕。

庚申，小飲舟中，會者元均、春卿、安道，余始飲酒。移舟艤城西門，門閉，泛月以歸。

辛酉，安道解舟，不果別。與春卿奕於倉亭，晚，別春卿。

壬戌，與元均小飲倉北門舟中，夜宿倉亭。

癸亥，夕與元均坐水次納涼，已而大風雨，震雹暴至。

乙丑，與隱甫及高繼隆、焦宗慶，小飲水陸院東亭，看雨，始見荷花。

丙寅，與元均、隱甫飲於西倉。

丁卯，隱甫來會，登倉北偃上亭納涼。遲客至，遂及元均小飲舟中，已而大風震雹，遂

宿舟中。

戊辰，余生日，具酒為壽於舟中。

己巳，與元均泛舟北辰，會隱甫，小飲，宿倉亭。

庚午，同年朱公綽來自京師。

辛未，子聰來自壽州。夜飲倉亭，留宿。

壬申，泛舟，余於北辰。

癸酉，隱甫來飲別。夜，與元均小飲，宿倉亭。

甲戌，知州陳亞小飲魏公亭，看荷花，與者隱甫、朱公綽。晚，移舟楚望亭。陳從益來

自京師，見餘於舟中，始聞君謨動靜。秀才陳策來自京師，夜見餘於楚望亭。作常州書。

自泊西倉至於楚望，凡十有七日。

乙亥，次寶應。

丙子，至於高郵。

七月，丁丑，復見子聰，會飲弭節亭。

戊寅，遂與子聰同舟以前次邵伯。

己卯，至於揚州，遇秀才廖倚。夜，與倚及子聰飲觀風亭。明日，子聰之潤州，廖倚之

楚州。伯起來，宿觀風亭。

辛巳，與伯起飲溯渚亭，會者集賢校理王君玉、大理寺丞許元、太常寺太祝唐詔、祠部

員外郎蘇儀甫。

壬午，儀甫來，小飲觀風亭，會者許元、唐詔、君玉。伯起先歸。

癸未，與許元小飲溯渚亭，會者如壬午。伯起不來。

甲申，與君玉飲壽寧寺。寺本徐知誥故第，李氏建國，以為孝先寺，太平興國改今名。

寺甚宏壯，畫壁尤妙，問老僧，云周世宗入揚州時以為行宮，盡朽漫之，惟經藏院畫玄

奘取經一壁獨在，尤為絕筆，嘆息久之。

乙酉，小飲秀才呂有家，會者如壬午。伯起不來，余遂留宿。

丙戌，至於真州，大熱，無水。

辛卯，飲僧於資福寺。移舟溶溶亭，處士謝去華援琴，待涼，以入客舟。

戊戌，入客舟，泊涵虛亭。

庚子，次江口。

辛丑，次長蘆。

壬寅，夜，乘風次清涼寺。

癸卯，晨至江寧府。

八月，丙午，猶在江寧。

丁未，小飲君績家。

己酉，小飲於水閣。

庚戌，次採石。

辛亥，阻風，與侍禁陳宗顏飲。

壬子，過太平州，夜，乘風宿帶星口。

癸丑，過蕪湖繁昌，宿慈母磯。

甲寅，乘風晝夜行。

丙辰，禱小姑山神，至江州。

丁巳，在江州，約陳侍禁游廬山。余病，呼醫者，不果往。遂行，次郭家洲。

己未，阻風郭家洲，與灃陽縣令趙師道飲村市，就村人市羊供膳不得。余疾，謀還江州，

召廬山僧以醫，不果。

庚申，次盤唐港。

辛酉，至蘄陽。

壬戌，小飲瞿蘭遙會丹棱知縣、著作佐郎范佑，蘄春主簿郭公美。

癸亥，次新冶。禱江神，得大魚。

甲子，至於磁湖。

乙丑，猶在磁湖。自丁巳余體不佳，至是小間。

丙寅，至於黃州。

丁卯，與知州夏屯田飲於竹樓。興國寺火，約餘明日為社飲，不果。夜登江澳，次漆磁。

戊辰，次雙柳夾。

己巳，次白楊夾。

庚午，至於鄂州，始與令狐修己相識。

辛未，遣人之黃陂，召家兄，大風雨，不克渡江而還。

壬申，小飲修己家，遂留宿。明日，家兄來見餘於修己家。始中酒，睡兄家。

甲戌，飲於兄家。

乙亥，飲令狐家。夜過兄家會宿。

九月，丙子，次沌口。

丁丑，次昭化港。夜大風，舟不得泊，禱江神。

戊寅，次穿石磯。夜大風擊舟，不得寢。

己卯，至岳州。夷陵縣吏來接，泊城外。

庚辰，假舟於邵曖。

辛巳、壬午，入官舟。

癸未，入荊江，次李家洲。

甲申，次烏沙。

乙酉，次魯洑。

丙戌，次塔子口，觀魚，望五鵝、塵角、望夫諸山。

丁亥，次石首，夜大風。

戊子，阻風。

壬辰，次公安渡。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

